
ТЛУМАЧАЛЬНАЯ ЗАПІСКА 
 

“Аўтаматызаваныя бібліятэчна-інфармацыйныя сістэмы” − 
адна з асноўных агульнапрафесійных дысцыплін, якая забяс-
печвае агульнатэарэтычную і практычную базу падрыхтоўкі 
бібліятэчных спецыялістаў вышэйшай кваліфікацыі. Яе вы-
вучэнне абумоўлена шырокім укараненнем у практыку рабо-
ты бібліятэк сучасных інфармацыйных тэхналогій і неабход-
насцю набыцця будучымі супрацоўнікамі адпаведных ведаў і 
ўменняў. 
Асноўнай мэтай названай дысцыпліны з’яўляецца выву-

чэнне студэнтамі тэарэтычных асноў аўтаматызацыі бібліятэк 
і аўтаматызаваных бібліятэчна-інфармацыйных сістэм 
(АБІС), а таксама авалоданне практычнымі навыкамі іх 
эксплуатацыі і падтрымкі. 
Дысцыпліна складаецца з чатырох раздзелаў. 
У першым раздзеле “Тэарэтычныя асновы АБІС” біблія-

тэка разглядаецца як аб’ект аўтаматызацыі, а аўтаматызава-
ныя бібліятэчна-інфармацыйныя сістэмы як яе вынік. Асноў-
ная ўвага звяртаецца на сутнасць, класіфікацыю і прынцыпы 
пабудовы гэтых сістэм, іх жыццёвы цыкл, а таксама на 
арганізацыйна-функцыянальную структуру.  
У другім раздзеле “Сродкі забеспячэння АБІС” разглядаец-

ца інфармацыйнае, лінгвістычнае, праграмнае, тэхнічнае, 
эрганамічнае і кадравае  забеспячэнне: склад, патрабаванні, 
асаблівасці стварэння, выкарыстання, укаранення, падтрымкі 
ў рабочым стане і інш. 
Трэці раздзел “Сеткавыя тэхналогіі АБІС” прысвечаны вы-

вучэнню лакальных, карпаратыўных бібліятэчных камп’ю-
тэрных сетак, а таксама Internet-тэхналогій АБІС. Вялікая 
ўвага надаецца тэхналогіям электронных бібліятэк і элек-
троннай дастаўцы дакументаў. 
У чацвёртым раздзеле “Рынак праграмнага забеспячэння 

АБІС” вывучаюцца асноўныя тэндэнцыі развіцця сусветнага 
рынку АБІС, пастаўшчыкі і ўмовы іх паставак,  пасрэднікі, 
цанавая палітыка, праблемы ўласнасці і ліцэнзавання. Асаблі-
вая ўвага надаецца праблемам выбару сістэм: ацэнцы рэаль-
ных патрэб і магчымасцей  бібліятэкі; метадам даследавання 
якасці праграмных сродкаў і абсталявання; вывучэнню 

″жыццяздольнасці″ распрацоўшчыка (пастаўшчыка) сістэмы і 
яго гарантый; падрыхтоўцы неабходнай дакументацыі.   
У выніку вывучэння дысцыпліны студэнт павінен ведаць: 
− тэрмінасістэму, стан і праблемы аўтаматызацыі біб-

ліятэк; 
− сутнасць АБІС і іх класіфікацыю; 
− прынцыпы пабудовы АБІС; 
− арганізацыйна-функцыянальную структуру розных АБІС; 
− жыццёвы цыкл АБІС; 
− сродкі забеспячэння сістэмы; 
− сеткавыя тэхналогіі АБІС (электронныя бібліятэкі і элек-

тронную дастаўку дакументаў); 
− рынак прыкладнога праграмнага забеспячэння АБІС і 

праблемы яго выбару. 
Студэнт павінен умець: 
− прадстаўляць бібліятэку як аб’ект аўтаматызацыі; 
− распрацоўваць структуры баз даных; 
− будаваць і ўводзіць у АБІС разнастайныя сродкі 

інфармацыйнага і лінгвістычнага  забеспячэння; 
− працаваць у асяроддзі дзеючых АБІС і сетак; 
− выкарыстоўваць web-інтэрфейс АБІС; 
− распрацоўваць структуру і выкарыстоўваць сайты біб-

ліятэк; 
− ажыццяўляць выбар сродкаў інфармацыйнага, лінгві-

стычнага і прыкладнога праграмнага забеспячэння АБІС. 
У адпаведнасці з адукацыйным стандартам на вывучэнне 

дысцыпліны “Аўтаматызаваныя бібліятэчна-інфармацыйныя 
сістэмы” адводзіцца 200 гадзін, з іх 110 гадзін аўдыторных. 
Прадугледжваецца правядзенне лекцыйных, семінарскіх і ла-
бараторных заняткаў, а таксама самастойнай работы 
студэнтаў. Узровень ведаў і ўменняў студэнтаў на працягу 
выкладання дысцыпліны кантралюецца пры дапамозе разнас-
тайных формаў (тэстаў, кантрольных работ, выканання прак-
тычных заданняў, вусных апытанняў).  
Дысцыпліну рэкамендавана вывучаць на працягу двух 

семестраў і заканчваць вывучэнне экзаменам.  

ПРЫКЛАДНЫ ТЭМАТЫЧНЫ ПЛАН 
 

Колькасць аўдыторных 
гадзін 

 
Раздзелы і тэмы 

усяго лек-
цыі 

семі-
нары 

лаба-
рат. 

Уводзіны 1 1   
Раздзел І. Тэарэтычныя асновы АБІС 

Тэма 1. Аўтаматызацыя бібліятэк і 
АБІС  

2 2   

Тэма 2. Бібліятэка як аб’ект 
аўтаматызацыі 

6 2  4 

Тэма 3. Прынцыпы пабудовы АБІС 4 2 2  
Тэма 4. Жыццёвы цыкл АБІС  4 4   
Тэма 5. Арганізацыйна-
функцыянальная структура АБІС 

11 3 2 6 

Раздзел ІІ. Сродкі забеспячэння АБІС 
Тэма 6. Інфармацыйнае забеспячэнне 16 6  10 
Тэма 7. Лінгвістычнае забеспячэнне  16 6 2 8 
Тэма 8. Праграмнае забеспячэнне  2 2   
Тэма 9. Тэхнічнае забеспячэнне  2 2   
Тэма 10. Арганізацыйна-кадравае і 
эрганамічнае забеспячэнне  

4 2 2  

Раздзел ІІІ. Сеткавыя тэхналогіі АБІС 
Тэма 11. Лакальныя бібліятэчныя 
камп’ютэрныя сеткі 

6 2  4 

Тэма 12. Карпаратыўныя 
бібліятэчныя камп’ютэрныя сеткі 

4 4   

Тэма 13. Internet-тэхналогіі АБІС 16 4  12 
Тэма 14. Электронныя бібліятэкі і 
электронная дастаўка дакументаў як 
падсістэмы АБІС 

10 4 2 4 

Раздзел ІУ. Рынак праграмнага забеспячэння АБІС 
Тэма 15. Структура рынку праграм-
нага забеспячэння АБІС 

2 2   

Тэма 16. Праблемы выбару прык-
ладнога праграмнага забеспячэння 
АБІС 

4 2 2  

Разам… 110 50 12 48 

ЗМЕСТ ДЫСЦЫПЛІНЫ 
 

Уводзіны 
   
Мэта дысцыпліны і яе задачы. Месца дысцыпліны ў сістэ-

ме прафесійнай падрыхтоўкі студэнтаў, сувязь з іншымі 
вучэбнымі дысцыплінамі. Структура дысцыпліны. 
Асноўныя аўдыторныя заняткі і формы пазааўдыторнай 

работы пры вывучэнні дысцыпліны. Вучэбна-метадычнае за-
беспячэнне. Арганізацыя самастойнай работы студэнтаў. Ха-
рактарыстыка асноўных крыніц па дысцыпліне. Формы бягу-
чага, прамежкавага і выніковага кантролю.  

 
Раздзел І. Тэарэтычныя асновы АБІС 

 
Тэма 1. Аўтаматызацыя бібліятэк і АБІС 

Паняцце аўтаматызацыі бібліятэк. Мэты, задачы, змест, 
маштабнасць аўтаматызацыі бібліятэк. Стан аўтаматызацыі ў 
бібліятэках Беларусі і іншых краінах свету: параўнальны аналіз.  
АБІС як вынік аўтаматызацыі бібліятэкі. Вызначэнне АБІС 

як разнастайнасці АІС. АБІС як складаны арганізацыйна-
тэхналагічны комплекс. 
Сродкі забеспячэння АБІС: агульная характарыстыка. Кла-

сіфікацыя АБІС.  
 

Тэма 2. Бібліятэка як аб’ект аўтаматызацыі 
Кампанентная структура бібліятэкі і АБІС. Тыпізацыя 

бібліятэк як аб’ектаў аўтаматызацыі. Сістэмны падыход да 
аўтаматызацыі бібліятэчна-інфармацыйных працэсаў. Паняц-
це бібліятэчна-інфармацыйных працэсаў, падпрацэсаў, апе-
рацый, стадый, якія падвяргаюцца аўтаматызацыі. Асноўныя 
тэхналагічныя бібліятэчныя працэсы ў аўтаматызаваным рэ-
жыме: камплектаванне, апрацоўка (каталагізацыя), захоўван-
не, інфармацыйна-бібліяграфічнае абслугоўванне, бібліятэч-
нае абслугоўванне. Працэсы кіравання бібліятэкай.  
Мадэліраванне як метад аналізу і выбару параметраў буду-

чай АБІС. Віды мадэляў структурызацыі бібліятэкі і біблія-
тэчна-інфармацыйных працэсаў як сістэмы. Тэхналагічная 
дакументацыя: пааперацыйныя схемы, тэхналагічныя карты, 
тэхналагічныя інструкцыі. 

Тэма 3. Прынцыпы пабудовы АБІС 
Аналіз існуючых поглядаў на прынцыпы пабудовы аўта-

матызаваных сістэм. Базавыя прынцыпы распрацоўкі новых, 
удасканалення функцыянуемых ці ўкаранення ўжо існуючых 
АБІС. Прынцып ідэнтычнасці і яго рэалізацыя ў тыпізацыі 
праектных рашэнняў. Прынцып пераймальнасці. Адкрытасць 
АБІС. Прынцып інтэграванасці і яго праяўленне ў аднаразо-
вай апрацоўцы інфармацыі, карпаратыўнасці і сеткавай інтэ-
грацыі. Прынцып сумяшчальнасці. Апаратная (тэхнічная), 
інфармацыйная і праграмная сумяшчальнасць у АБІС. Прын-
цып адаптыўнасці. Пашырэнне, маштабіруемасць і мабіль-
насць (гнуткасць) АБІС. Прынцып кіравання і маніторынгу. 

 
Тэма 4. Жыццёвы цыкл АБІС 

Паняцце “жыццёвы цыкл” аўтаматызаваных сістэм. Ком-
плекс дзяржаўных стандартаў на аўтаматызаваныя сістэмы. 
Стадыі і этапы іх стварэння і ўкаранення. 
Праектаванне АБІС. Фарміраванне патрабаванняў да буду-

чай сістэмы. Перадпраектнае даследаванне бібліятэкі як 
аб’екта аўтаматызацыі. Распрацоўка канцэпцыі АБІС. Распра-
цоўка тэхнічнага задання. Эскізнае праектаванне. Тэхнічнае 
праектаванне. Рабочае праектаванне і распрацоўка рабочай 
дакументацыі. 
Увод АБІС у дзеянне.  Падрыхтоўка бібліятэкі да ўводу 

сістэмы ў дзеянне. Падрыхтоўка персаналу. Камплектацыя 
сістэмы праграмна-тэхнічным комплексам і інфармацыйна-
лінгвістычным забеспячэннем. Мантажныя работы. Пускана-
ладачныя работы. Правядзенне папярэдніх выпрабаванняў. 
Правядзенне вопытнай эксплуатацыі. Прыёмачныя іспыты. 
Суправаджэнне АБІС. Выкананне работ у адпаведнасці з 

гарантыйнымі абавязкамі. Паслягарантыйнае абслугоўванне. 
Адміністрыраванне АБІС. Санкцыяніраванне доступу і 

абарона інфармацыі ў сістэме. 
Змена пакалення АБІС у бібліятэцы. 

 
Тэма 5. Арганізацыйна-функцыянальная структура АБІС 
Паняцце арганізацыйна-функцыянальнай структуры і 

архітэктуры АБІС, іх узаемасувязь.  

Функцыянальная структура АБІС. Функцыянальныя пад-
сістэмы. Службовыя, сістэмныя і карыстальніцкія падсістэ-
мы. Функцыянальныя задачы.  
Аўтаматызаваныя рабочыя месцы (АРМ) як асноўны спо-

саб рэалізацыі функцыянальных падсістэм і задач аўтама-
тызацыі працы бібліятэчнага работніка. АРМы і праграмныя  
модулі, іх суадносіны. Віды праграмных модуляў. Крытэрыі 
распрацоўкі аўтаматызаваных рабочых месцаў. Класіфікацыя 
АРМаў па функцыянальным прызначэнні і месцы выкарыс-
тання.  
Тэхналагічныя магчымасці найбольш распаўсюджаных 

АРМаў: "Камплектатар", "Каталагізатар", "Чытач", "Кнігавы-
дача", "Адміністратар". 

 
 

Раздзел ІІ. Сродкі забеспячэння АБІС 
 

Тэма 6. Інфармацыйнае забеспячэнне  
Склад і роля інфармацыйнага забеспячэння (ІЗ) АБІС. Ві-

ды інфармацыі, якія цыркулююць у АБІС.  
Фарматы АБІС. Структура фарматаў: даныя, палі, запісы, 

файлы, базы і банкі даных. Віды фарматаў. Камунікатыўныя 
фарматы.  
Фармат BELMARC: прызначэнне, прынцыпы пабудовы. 

Спецыяльныя абазначэнні і структура бібліяграфічнага запісу 
ў фармаце BELMARC: маркёр запісу, даведнік, палі і падпалі 
даных, сімвалы-раздзяляльнікі. Методыка запаўнення фарма-
ту. Тэхналогія ўводу бібліяграфічных запісаў у фармаце 
BELMARC у АБІС. 
Базы даных, якія выкарыстоўваюцца ў АБІС: віды, асаблі-

васці і структура. 
Патрабаванні да інфармацыйнага забеспячэння АБІС. 

 
Тэма 7. Лінгвістычнае забеспячэнне  

Прызначэнне лінгвістычнага забеспячэння (ЛЗ). Сродкі 
лінгвістычнага забеспячэння АБІС. Мова апрацоўкі біблія-
тэчна-бібліяграфічных даных. Класіфікацыйныя мовы. Дэс-
крыптарныя мовы і інфармацыйна-пошукавыя тэзаўрусы. 
Аб′ектна-прыметавыя мовы. Мовы арфаграфічнага кантролю 
і транслітэрацыі. Мовы запытаў і маніпуліравання данымі. 

Мова аўтарытэтных/нарматыўных файлаў. Склад аўтары-
тэтных файлаў. Міжнародныя і нацыянальныя службы аўта-
рытэтных файлаў. Фарміраванне банка аўтарытэтных файлаў.  
Рынак баз даных асобных сродкаў ЛЗ. Характарыстыка 

лінгвістычнага забеспячэння найбольш распаўсюджаных 
АБІС.  
Тэхналогія фарміравання і выкарыстання лінгвістычнага 

забеспячэння ў сістэме. Сродкі падтрымкі ЛЗ. Патрабаванні 
да лінгвістычнага забеспячэння АБІС. 

 
Тэма 8. Праграмнае забеспячэнне  

Агульнае (стандартнае) праграмнае забеспячэнне (ПЗ). 
Аперацыйныя сістэмы, сістэмы кіравання базамі даных 
(СКБД) і сервісныя праграмы (утыліты), якія выкарыстоў-
ваюцца ў АБІС, іх віды. 
Мовы праграміравання для АБІС: агульная характарысты-

ка. Сеткавае праграмнае забеспячэнне АБІС. Сістэмы кіра-
вання базамі даных АБІС: прызначэнне, структура, арга-
нізацыя. Характарыстыка СКБД, якія выкарыстоўваюцца ў 
АБІС: MS-SQL, Oracle, Sybase, СDS/ISIS і інш. 
Прыкладное праграмнае забеспячэнне АБІС. Пакеты пры-

кладных праграм (ППП): агульная характарыстыка. 
Праграмная дакументацыя.  Патрабаванні да праграмнага 

забеспячэння АБІС. 
 

Тэма 9. Тэхнічнае забеспячэнне  
Камп′ютэрныя і перыферыйныя ўстройствы. Віды працэ-

сараў, манітораў, прынтэраў, сканераў, мадэмаў, якія выка-
рыстоўваюцца ў АБІС. 
Сеткавае абсталяванне АБІС. Сродкі мультымедыя. Тэх-

нічнае абслугоўванне АБІС.  
Выбар і патрабаванні да тэхнічнага забеспячэння АБІС. 

 
Тэма 10. Арганізацыйна-кадравае  
і эрганамічнае  забеспячэнне  

Паняцце арганізацыйна-кадравага забеспячэння. Склад 
персаналу АБІС. Адміністратары БД. Сістэмныя адміністра-
тары. Сістэмныя аналітыкі. Праграмісты. Інжынеры-электро-
нікі. Аператары ПЭВМ. Намеснікі дырэктараў бібліятэк па 
інфармацыйных тэхналогіях, загадчыкі аддзелаў аўтаматы-

зацыі. Іх функцыянальныя абавязкі.  Дакументацыя, якая рэг-
ламентуе работу персаналу ў аўтаматызаванай бібліятэчна-
інфармацыйнай сістэме.  
Структура і арганізацыя работы аддзелаў аўтаматызацыі 

бібліятэк. Палажэнні аб аддзелах.  
Падрыхтоўка кадраў для АБІС. 
Паняцце эрганомікі АБІС. Арганізацыя працоўных месцаў 

карыстальнікаў АБІС. Умовы работы з персанальнымі кам-
п'ютэрамі. Камп'ютэрныя сіндромы. Санітарныя і гігіенічныя 
патрабаванні. Мікраклімат у бібліятэцы (тэмпература, венты-
ляцыя, асвятленне) і яго ўздзеянне на функцыянаванне АБІС. 

 
 

Раздзел ІІІ. Сеткавыя тэхналогіі АБІС 
 

Тэма 11. Лакальныя бібліятэчныя  камп’ютэрныя сеткі 
Паняцце і віды сеткавых тэхналогій АБІС, патрабаванні да іх. 
Прызначэнне і асаблівасці лакальных АБІС. Кампаненты 

лакальных бібліятэчных камп’ютэрных сетак (ЛБКС). Інфар-
мацыйныя працэсы, якія ажыццяўляюцца ў ЛБКС. Тэхналогія 
функцыянавання лакальных бібліятэчных камп’ютэрных се-
так. 
Асноўныя падыходы да класіфікацыі ЛБКС. Лакальныя 

бібліятэчныя камп’ютэрныя сеткі па архітэктуры пабудовы, 
іх прызначэнне і асаблівасці. Сервер баз даных і сервер 
дадаткаў. Кліенцкая частка ЛБКС. Характарыстыка архітэк-
тур асобных АБІС. 
Лакальныя бібліятэчныя камп’ютэрныя сеткі па тапалогіі 

(канфігурацыі) сеткавых спалучэнняў: "шына", "кальцо", 
"зорка", "дрэва". ЛБКС па відах рэалізацыі пабудовы, коль-
касці выкарыстоўваемых ПЭВМ, арганізацыі перадачы 
інфармацыі, тыпе выкарыстоўваемых сродкаў, спосабе кіраў-
ніцтва і інш. Сеткі тыпу Ethernet. 
Метады перадачы паведамленняў у лакальныя бібліятэч-

ныя камп’ютэрныя сеткі. 
  

Тэма 12. Карпаратыўныя бібліятэчныя  
камп’ютэрныя сеткі 

Паняцце карпаратыўных (размеркавальных)  бібліятэчных 
камп'ютэрных сетак (КБКС). Карпаратыўныя бібліятэчныя 

парталы. КБКС тыпу Іntranet. Іх асноўныя віды і тэхналогія 
функцыянавання. Internet як адзін з асноўных сродкаў 
рэалізацыі Іntranet. 
Пратаколы перадачы даных у КБКС. Пратакол Z39.50.  
Функцыянаванне АБІС у карпаратыўным рэжыме работы. 

Тэхналогія карпаратыўнай каталагізацыі і рэтраканверсіі 
каталогаў, электроннай дастаўкі дакументаў, экспар-
ту/імпарту інфармацыі. 
Зводны электронны каталог як адна з асноўных падсістэм 

карпаратыўнай бібліятэчнай камп’ютэрнай сеткі. 
Фарматы і канвертары для інфармацыйнага ўзаемадзеяння 

ў карпаратыўнай бібліятэчнай сетцы. 
Карпаратыўныя бібліятэчныя камп’ютэрныя сеткі ЗША і 

Заходняй Еўропы, краін СНД.  
Стан і праблемы стварэння карпаратыўных бібліятэчных 

сетак у Беларусі.  
Кансорцыумы як арганізацыйная структура КБКС. Класі-

фікацыя бібліятэчных кансорцыумаў па розных прыметах. 
Тэхналогія стварэння кансорцыума. Буйнейшыя кансорцыу-
мы свету. Бібліятэчныя кансорцыумы ў Рэспубліцы Беларусь. 
Інфармацыйныя камп’ютэрныя сеткі Беларусі, месца і роля 

ў іх АБІС. 
 

Тэма 13. Internet-тэхналогіі АБІС 
Internet як камунікацыйнае асяроддзе інфармацыйнага 

ўзаемадзеяння і кааперацыі  бібліятэк і ўваходжання іх у сус-
ветную інфармацыйную інфраструктуру.  

Web-шлюзы ў АБІС. Спосабы падключэння АБІС да 
Internet. Бібліятэчныя Internet-комплексы: прызначэнне і ар-
ганізацыя. Бібліятэчныя парталы. 
Спецыяльныя пратаколы перадачы і атрымання даных у 

Internet, іх прызначэнне і асаблівасці выкарыстання ў АБІС. 
Сервісы Internet, іх сутнасць і выкарыстанне ў асяроддзі 
АБІС. Электронная пошта і яе разнастайнасці: сістэма дастаў-
кі паведамленняў, тэлеканферэнцыі, камп’ютэрная тэлефанія, 
www (world wide web).  
Адрасы (сайты) бібліятэчных wеb-сервераў, іх змест і 

асаблівасці. Тэхналогія стварэння wеb-сайтаў. Браўзеры для 
прагляду старонак бібліятэчных web-сервераў.  

Пошук інфармацыі ў Internet з выкарыстаннем web-інтэр-
фейса АБІС. Даведнікі бібліятэк па інфармацыйных рэсурсах 
Internet.  
Стратэгія і тэхналогія простага і складанага пошуку біблія-

графічнай і фактаграфічнай інфармацыі ў ″сусветнай павуці-
не″.  Глабальныя і даведачныя пошукавыя сістэмы (машыны). 
Тыпы інфармацыйных запытаў, якія можна выканаць з іх да-
памогай. Сістэма OPAC для пошуку бібліяграфічнай інфар-
мацыі ў электронных каталогах.  Пошук па сайтах бібліятэк.  

 
Тэма 14. Электронныя бібліятэкі і электронная дастаўка  

дакументаў як падсістэмы АБІС 
Паняцце і перавагі  электронных бібліятэк (ЭБ). Класіфі-

кацыя ЭБ. Статычныя і дынамічныя электронныя бібліятэкі: 
асаблівасці іх камплектавання. Спосабы стварэння электрон-
ных бібліятэк. Тэхналогія алічбоўкі дакументаў. Прынцыпы  
арганізацыйна-функцыянальнай пабудовы электронных біб-
ліятэк як падсістэм АБІС. Арганізацыйна-тэхналагічнае за-
беспячэнне работ па стварэнні кантэнта электронных біблія-
тэк у АБІС. Патрабаванні да праграмна-тэхнічнага комплексу 
АБІС пры стварэнні электронных бібліятэк. 
Нацыянальныя і міжнародныя праекты ЭБ. Электронная 

бібліятэка  ″Памяць Беларусі″. Узаемадзеянне бібліятэк і вы-
давецтваў пры стварэнні электронных бібліятэк. 
Паняцце электроннай дастаўкі дакументаў (ЭДД). Элек-

тронная дастаўка дакументаў і міжбібліятэчны абанемент. 
Тэхналогія электроннай дастаўкі дакументаў у АБІС.  Арга-
нізацыя ЭДД у бібліятэцы. Буйнейшыя службы ЭДД свету. 
Аўтарскае права і электронная дастаўка дакументаў. 

 
 

Раздзел ІV. Рынак праграмнага забеспячэння АБІС  
 

Тэма 15. Структура рынку  
праграмнага забеспячэння АБІС  

Рынак праграмнага забеспячэння (ПЗ) як сегмент інфарма-
цыйнага рынку. Асноўныя тэндэнцыі развіцця сусветнага 
рынку праграмнага забеспячэння АБІС. Пастаўшчыкі сістэм. 
Пасрэднікі. Умовы паставак. Цанавая палітыка.  

Праблемы ліцэнзавання і аховы правоў уласнасці на ПЗ 
АБІС.  
Асацыяцыі (клубы) карыстальнікаў сістэм. 
Рынак праграмнага забеспячэння АБІС эканамічна разві-

тых краін свету: ЗША, Вялікабрытаніі, Францыі, Нідэрлан-
даў, Ізраіля і інш. Праграмнае забеспячэнне АБІС дзяржаў 
СНД. Рынак праграмнага забеспячэння АБІС Беларусі. 
Методыка вывучэння рынку ПЗ АБІС і апаратных сродкаў 

да сістэм.  
 

Тэма 16. Праблемы выбару прыкладнога праграмнага  
забеспячэння АБІС 

Працэдура выбару сістэмы. Ацэнка рэальных патрэб і маг-
чымасцей  бібліятэкі. Фарміраванне пераліку патрабаванняў 
да АБІС. Улік патрабаванняў і галінова-рэгіянальных асаблі-
васцей карыстальнікаў.  
Ацэнка якасці і выбар праграмных сродкаў і абсталявання. 

Формы даследавання якасці праграмнага забеспячэння АБІС. 
Вывучэнне ″жыццяздольнасці″ распрацоўшчыка (пастаўшчы-
ка) сістэмы, гарантыі.   
Вывучэнне магчымасцей карпаратыўнага набыцця пра-

грамнага забеспячэння АБІС. Цанавыя скідкі. Арганізацыя 
тэндара. Умовы паставак, навучанне і суправаджэнне сістэ-
мы. Падрыхтоўка дакументацыі  і заключэнне дагавора на 
пастаўку.  

